
STUDENTE SAKE

STUDENTE LEWE

Welkom as ‘n student by die VAMF. Voltydse studente sowel as Dagstudente funsksioneer gedurende die dag in
amptelike studietye as ‘n hegte eenheid. Hulle draf saam klas, woon spesiale lesings by, voltooi studies en
werkstukke aanlyn in die rekenaar laboratorium en woon praktiese werksessies by. Al is ons relatief min in getalle,
het ons ook ‘n heerlike studente lewe met ervarings wat jou ‘n leeftyd sal bybly.

HUISVESTING

Voltyds inwonende studente van die VAMF gaan tuis in die VAMF koshuis in dubbelkamers en enkelkamers.
Studente word met hul aankoms ‘n kamer nommer toegedeel waar hulle dan intrek, maar mag na twee weke van
kamers verskuif. Drie etes per dag word voorsien.

Bywoning van aandete, en studietyd (tot 21:30), is verpligtend. Studente slaap elke aand in hul kamers in die VAMF
Koshuis, tensy daar spesiale reélings van toepassing is. Die deure sluit saans om 21:30 en bietjie vroeér in die winter.

GEDRAGSREELS

VAMF se gedragsreéls geld vir alle studente. Die studente teken ‘n onderneming om by die reéls te hou.
Rokers moet in hul AANSOEKVORM aandui dat hulle rook en mag net in die aangeduide area rook.

Mans studente wat in die dames se kamers kuier of dames wat in die mans studente se kamers kuier, se studies
word onmiddelik opgeskort. Ouers bly verantwoordelik vir die uitstaande gelde.

PRAKTIES

Wanneer prakties gedoen moet word, word die studente met ‘n bus na die spesifieke area/plek/plase geneem en
dieselfde dag weer teruggeneem. Hierdie plekke is binne ‘n radius van 20km van VAMF. Lesings vind meestal plaas
op die VAMF kampus maar kan ook elders plaasvind.

Prakties is verpligtend.

VERBLYF OP VAMF

Studente is verantwoordelik vir die netheid van hulle kamers. Daar word gereeld inspeksie gedoen. Studente was
hulle eie wasgoed met ‘n wasmasjien in die waskamer. Hulle stryk self indien strykwerk nodig is.

Studente mag hul eie gordyne in hulle kamers ophang. Indien eie gordyne gebruik word, bly die student daarvoor
veranwoordelik om VAMF se gordyne terug te hang met die hy/sy se vertrek aan die einde van die jaar.

Elke student het ‘n bed, hangkas, bedkassie en ‘n stoel in sy kamer.
Werkspasie en internet toegang word in die lesinglokaal voorsien.

Die gebruik van selfone, rekenaars en ander elektriese apparate word oordeelkundig bestuur. Daar is laaipunte vir
rekenaars en selfone in die studente sentrum. Studente mag nie deurnag video’s op hul rekenaars of telefone kyk
nie.

WERKSOPDRAGTE

‘n Skootrekenaar of ‘n tablet kan gebruik word. ‘n Tweede rekenaarskerm is opsioneel, maar is die beste vir aanlyn
studies.

Werksopdragte word skriftelik en/of elektronies gedoen. WiFi is beskikbaar.

BRING SAAM

Stewels of gemalike skoene. Denim langbroeke. Gemaklike stapskoene. Kraaghemde met moue (vir beskerming teen
die son) is ‘n vereiste.

e Waterskoene (gumboots)

e Klasdrag: Kort broek/lang broek en skoene. Netjiese hemp.

e Plaasklere waarmee gewerk kan word. Kakie of denim. Dames dra knielengte kortbroeke.

e Op dae wanneer gaste ontvang word, word VAMF se formele drag gedra. Die formele drag word ook gedra
wanneer VAMF op ‘n formele uitstappie gaan.

e Beddegoed — duvet en kussing. Ekstra kombers vir die wintertyd.

e Flitslig, rugsak & waterbottel

o Koffie beker

Houer om toebroodjie in te pak wanneer prakties gedoen word op ander plase

4 afskrifte van Identiteits dokument

Skryfbehoeftes (3 x eksamenblokke, penne en een dik liaseer léer)

Rekenaar en ekstra skerm indien moontlik

e Snippermandjie vir slaapkamer

e Wasgoedmandjie. Waspoeier vir dubbelbalie wasmasjien.

VAKANSIES en LANGNAWEKE

Ons sluit en begin saam met die skooltermyne. Indien die Onderwysdepartement datums verander, verander VAMF
se datums NIE.

Studente van oor die hele land skryf by VAMF in en sommige studente bly te ver om dikwels huis toe te gaan. Omdat
ons elke Saterdag, en ook openbare vakansiedae wat in die week val, met ons aktiwiteite besig bly, kan ons na vier
weke (of langer) ‘n langnaweek skep. Dan sluit ons Donderdagmiddag om 12:00 sodat die studente vroeg huis toe
kan vertrek. Met hierdie spesiale langnaweke moet die studente Maandagmiddag voor 12:00 terug wees. So ‘n
langnaweek word vooraf en betyds met die studente gekommunikeer.

Page 2 of 3



KOMMUNIKASIE MET STUDENTE

Studente word gevra om van die oop kommunikasie kanale gebruik te maak en hul bekommernisse, probleme en
versoeke met die SR Verteenwoordiger of die VAMF BESTUUR te bespreek.

AKADEMIESE JAAR

Daar is 2 innames gedurende die jaar:
Die akademiese jaar begin op 1 Februarie en eindig op 30 November.
Die akademiese jaar begin op 1 Julie en eindig op 30 Junie

Vir meer inligting lees www.VAMPF.co.za of stuur ‘n e-pos aan admin@VAMF.co.za

